
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 19-Ի ԹԻՎ 496-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ պետական եկամուտների կոմիտե

	07.02.2023թ.

	
	թիվ 01/3-2/7599-2023

	        ՀՀ սահմանադրության 6-րդ հոդվածի 2-րդ մասի համաձայն առաջարկում ենք Նախագիծը խմբագրել՝ նախաբանում որպես լիազորող նորմ հղում կատարելով Մաքսային կարգավորման մասին» օրենքի 39-րդ հոդվածի 3-րդ և 4-րդ մասերին:։
	Ընդունվել է ի գիտություն:


	2. ՀՀ էկոնոմիկայի նախարարություն
	06.02.2023թ

	
	թիվ 04/1989-2023

	Առաջարկում ենք Նախագծի վերնագրում և 1-ին կետում «ապրիլի 12-ի» բառերը փոխարինել «ապրիլի 19-ի» բառով։








	Ընդունվել է:








	3․ ՀՀ արդարադատության նախարարություն
	02․03․2023թ․

	
	թիվ  27.3/10913-2023

	        ՀՀ կառավարության 2012 թվականի ապրիլի 19-ի «Պետական վճարումների էլեկտրոնային համակարգի ներդրման և գործարկման մասին» թիվ 496-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հարկ ենք համարում հայտնել, որ ՀՀ կառավարության 2012 թվականի ապրիլի 19-ի թիվ 496-Ն որոշման նախաբանում որոշման ընդունման լիազորող նորմ նշված չէ: Այս կապակցությամբ անհրաժեշտ է նկատի ունենալ, որ ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հաշվի առնելով վերոգրյալը՝ գտնում ենք, որ Նախագծով նախատեսված փոփոխությունները հնարավոր կլինի կատարել միայն ՀՀ կառավարության 2012 թվականի ապրիլի 19-ի թիվ 496-Ն որոշման նախաբանում լիազորող նորմը լրացնելու հետ միաժամանակ:
Միևնույն ժամանակ, անդրադառնալով Նախագծի նախաբանում նշված «Մաքսային կարգավորման մասին» ՀՀ օրենքի 39-րդ հոդվածի 4-րդ մասին, համաձայն որի՝ սույն հոդվածի 3-րդ մասում նշված վճարները էլեկտրոնային համակարգերի կիրառմամբ կատարելու կարգը սահմանում է Կառավարությունը, հարկ է նշել, որ այն չի հանդիսանում լիազորող նորմ ինչպես ՀՀ կառավարության 2012 թվականի ապրիլի 19-ի թիվ 496-Ն որոշման, այնպես էլ սույն Նախագծի ընդունման համար, քանի որ մայր ակտը վերաբերում է պետական վճարումների էլեկտրոնային համակարգի ներդրմանը և գործարկմանը:
Նախագծի 2-րդ կետի համաձայն՝ սույն որոշումն ուժի մեջ է մտնում ֆիզիկական անձանց կողմից անձնական օգտագործման ապրանքների համար միագումար մաքսային վճարի ձևով վճարվող մաքսատուրքի և հարկերի վճարման նպատակով անհրաժեշտ էլեկտրոնային համակարգի գործարկման օրվանից, բայց ոչ ուշ, քան 2023 թվականի հուլիսի 1-ը:
Սույն դեպքում, հաշվի առնելով այն հանգամանքը, որ Նախագծի 2-րդ կետում հստակ նշվում է որոշման ուժի մեջ մտնելու պայման, այն է՝ անհրաժեշտ էլեկտրոնային համակարգի գործարկման օրը, միաժամանակ սահմանվում է վերջնաժամկետ՝ ոչ ուշ, քան 2023 թվականի հուլիսի 1-ը՝ առաջարկում ենք հիշյալ կետը խմբագրել և դրանում նշել կամ որոշման ուժի մեջ մտնելու հստակ ժամկետ, կամ համապատասխան էլեկտրոնային համակարգի գործարկման պայման:
Վերոգրյալի հետ մեկ տեղ՝ անհրաժեշտ է հստակ նշել, թե ինչ էլեկտրոնային համակարգի մասին է խոսքը:
	


Ընդունվել է ի գիտություն:


































Ընդունվել է ի գիտություն:




